
МИНИСТЕРСТВО ЗА ТРАНСПОРТ И ВРСКИ

Врз основа на член 24 став (4) од Законот за урбанистичко планирање („Службен 
весник на Република Северна Македонија” бр.32/20), министерот за транспорт и врски 
донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
УРБАНИСТИЧКО ПЛАНИРАЊЕ

Член 1
Во Правилникот за урбанистичко планирање („Службен весник на Република Северна 

Македонија” бр.225/20) во точката 2. УРБАНИСТИЧКИ ПЛАНОВИ насловот на 
потточката 2.7. се менува и гласи:

„Извод од урбанистички план“.

Член 2
Членот 20 се менува и гласи:
„(1) Извод од урбанистички план е копија од графичкиот и текстуалниот дел на планот 

со нумеричките податоци, општите и посебните услови за спроведување на планот, што се 
однесуваат на една градежна парцела, дел од планот или на целиот план, во зависност од 
потребите на барателот.

(2) Извод од урбанистички план содржи графички и текстуален дел.
(3) Графичкиот дел содржи план на намена на површините, сообраќаен план со 

профили, типови на раскрсници и елементи на сообраќајници и нивелациски план, план на 
инфраструктура, синтезен план, табеларна презентација на нумерички податоци за 
посебните услови за спроведување на планот.

(4) Текстуалниот дел содржи општи и посебни услови за просторен развој и за 
спроведување на планот, како и нумерички податоци за услови за планирање на 
просторот.“

Член 3
Во член 43 ставот (3) се менува и гласи:
„Предмет на уредување на урбанистички план вон населено место не може да биде 

нова градска населба, приградска населба, селска населба или заселок, проширување на 
подрачје на град или село, ниту да биде во зоната на природно идно ширење на 
населеното место.“

Член 4
Во член 44 ставот (2) се менува и гласи:
„Плански опфат на урбанистички план вон населено место се лоцира на подрачје кое не 

претставува планирана или логична перспектива на ширењето на најблиското населено 
место.“

Ставот (4) се менува и гласи:
„Со плански опфат на урбанистички план вон населено место може да се уредуваат 

простори околу населените места кои не се третираат како сателитски населби или 
функционални делови од населените места, односно не претставуваат одделни делови од 
планските опфати на генерален урбанистички план и на урбанистички план на село, или 
делови од планските опфати што не претставуваат одделени населби или други урбани 
намени што му припаѓаат на градот или селото.“

Член 5
Во член 57 во ставoт (3) по зборовите: „катастарските парцели,“ се додаваат зборовите: 

„како и поради зафаќање на земјиште со реализирана сообраќајница во граници на 
градежна парцела утврдени во ист урбанистички план, заради остварување на јавниот 
интерес и заштита на приватниот интерес согласно член 7 од овој правилник,“.

Во ставот (4) зборовите: „максималната виочина“ се заменуваат со зборовите: 
„максималната височина, утврдениот број на станбени единици, како“.

Член 6
Во член 61 став (1) во точката 5 по алинејата 13 се додава нова алинеја 14 која гласи:
„- градежни линии за инфраструктурни водови и градби на инфраструктури,“.

Член 7
Во член 77 став (1) точка Г- РУДАРСТВО, ЕНЕРГЕТИКА, ИНДУСТРИЈА во 

потточката Г1.7 зборовите „млечни производи,“ се бришат.
Во потточката Г2.2 по зборовите: „производство на храна,“ се додаваат зборовите: 

„млечни производи,“.
Во потточката Г4.1 по зборовите: „индустриска стока“ се додаваат зборовите: 

„дистрибутивни центри со складови“.
Во точката Е – ИНФРАСТРУКТУРИ во потточката Е2.1 по зборовите: „автобуски 

станици“ се додаваат зборовите: „терминуси за автобуси, терминали за автобуси, други 
терминали за јавен сообраќај, полигони за обука на возачи,“.

Член 8
Во член 83 во ставот (10) зборовите: „се некомпатибилни за сите урбани групи на класи 

на намени“  се заменуваат со зборовите: „се некомпатибилни со групите на класи на 
намени А и В“. 

Член 9
Во член 117 во ставот (3) зборовите: „како ориентација“  се бришат. 

Член 10
Во член 140 по ставот (15) се додава нов став (16) кој гласи:
„(16) Доколку по должината на примарната улична мрежа од став (2) на овој член 

постои изграден вреден и неамортизиран градежен фонд за кој не постојат економски 
претпоставки дека ќе бидe експроприран и рушен поради проширување на сообраќајните 
коридори, улиците од примарната мрежа од став (2) на овој член треба да се планираат со 
најмалите дозволени попречни профили согласно член 146 став (1) и член 148 од овој 
правилник, а крстосувањето на истите се планира во едно ниво. Минималното растојание 
на две крстосници во ниво треба да биде во согласност со член 155 од овој правилник.“

Член 11
Во член 147 ставот (2) се менува и гласи:
„Оптимален попречен профил на магистрална улица низ село се состои од еден коловоз 

со две сообраќајни ленти и два тротоари, со вкупна широчина од 15,00м.“



Службен весник на РСМ, бр. 219 од 23.9.2021 година 

3 од 19

Член 12
Во член 148 ставот (2) се менува и гласи:
„Оптимален попречен профил на собирна улица се состои од еден коловоз со четири 

сообраќајни ленти, две велосипедски ленти, два тротоара со дрворед со вкупна широчина 
од 25,00м.“

Член 13
Во член 149 ставот (2) се менува и гласи:
„Оптимален попречен профил на сервисна улица се состои од еден коловоз со две 

сообраќајни ленти и една паркинг лента, две велосипедски ленти, два тротоари со дрворед 
со вкупна широчина од 20,00м.“

Член 14
Во член 150 ставот (2) се менува и гласи:
„Оптимален попречен профил на станбена улица се состои од еден коловоз со две 

сообраќајни ленти и една паркинг лента, една двосмерна велосипедска лента и два 
тротоари со дрворед со вкупна широчина од 17,00м.“

Член 15
Во член 151 ставот (2) се менува и гласи:
„Оптимален попречен профил на индустриска улица се состои од еден коловоз со 

четири сообраќајни ленти, една двосмерна велосипедска лента и два тротоари со дрворед 
со вкупна широчина од  23,00м.“

Член 16
Во член 155 во ставот (5) во воведната реченица зборовите: „уличната мрежа“ се 

заменуваат со зборовите: „уличната мрежа во“, а по зборовите „и други придружно 
услужни објекти,“ се додаваат зборовите: „вклучително и автобуски станици, терминуси 
за автобуси, терминали за автобуси и други терминали за јавен сообраќај,“.

Член 17
Во член 156 ставот (2) се менува и гласи:
„Кога предмет на урбанистички план е изградено подрачје со вреден и неамортизиран 

градежен фонд или со други градби за кои не постојат економски претпоставки дека ќе 
бидат експроприрани и рушени поради проширување на сообраќајните коридори, со 
планот не треба да се планира квантитативно зголемување на урбанистичките параметри 
за градење во планскиот опфат односно градежните парцели (намена на земјиштето и 
градбите, процент на изграденост, коефициент на искористеност, вкупно развиена 
површина, број станбени единици, спратност и максимална висина) што ги надминуваат 
капацитетите и проточноста на планираната односно постојната улична мрежа.“

Член 18
Во член 187 во ставот (3) по зборот „села“ се додаваат зборовите „или нивни делови 

изградени во минатото без стандарди или неплански изградени села“.

Член 19
Во Прилогот табелата „КЛАСИФИКАЦИЈА НА ГРАДБИ И НАМЕНИ“ се менува и 
гласи:



Службен весник на РСМ, бр. 219 од 23.9.2021 година 

5 од 19



Службен весник на РСМ, бр. 219 од 23.9.2021 година 

6 од 19



Службен весник на РСМ, бр. 219 од 23.9.2021 година 

7 од 19



Службен весник на РСМ, бр. 219 од 23.9.2021 година 

8 од 19



Службен весник на РСМ, бр. 219 од 23.9.2021 година 

9 од 19



Службен весник на РСМ, бр. 219 од 23.9.2021 година 

10 од 19



Службен весник на РСМ, бр. 219 од 23.9.2021 година 

11 од 19



Службен весник на РСМ, бр. 219 од 23.9.2021 година 

12 од 19



Службен весник на РСМ, бр. 219 од 23.9.2021 година 

13 од 19



Службен весник на РСМ, бр. 219 од 23.9.2021 година 

14 од 19



Службен весник на РСМ, бр. 219 од 23.9.2021 година 

15 од 19



Службен весник на РСМ, бр. 219 од 23.9.2021 година 

16 од 19



Службен весник на РСМ, бр. 219 од 23.9.2021 година 

17 од 19



Службен весник на РСМ, бр. 219 од 23.9.2021 година 

18 од 19



Службен весник на РСМ, бр. 219 од 23.9.2021 година 

19 од 19

Член 20
Овој правилник влегува во сила наредниот ден од денот на објавувањето во 

„Службен весник на Република Северна Македонија“.

Бр. 01-6429/1 Министер
20 септември 2021 година за транспорт и врски,

Скопје Благој Бочварски, с.р.


